
條目： 

《離垢慧菩薩所問禮佛法經》 

內容： 

487 離垢慧菩薩所問禮佛法經  唐那提譯 

一、五體投地；二、禮十方佛及釋尊；三、自歸；四、懺悔；五、勸請；六、隨喜；

七、迴向；八、發願 

 

條目： 

《大寶積經．功德寶華敷菩薩會》 

內容： 

310 之 34  大寶積功德寶華敷菩薩會  唐菩提流志譯 

十方現在十佛，受持名號，速證菩提。 

其中二土，與無量壽極樂世界相同。 

 

出處： 

※參見《大寶積經》卷 101 (CBETA, T11, no. 310, p. 565, a19-p. 566, b4)。 

 

條目： 

《佛說八大菩薩經》 

內容： 

490  佛說八大菩薩經  宋法賢譯 

八大菩薩   過東方佛土 五佛 

 

出處： 

※參見《佛說八大菩薩經》一卷 (CBETA, T14, no. 490, p. 751, b27- c29)： 

一時佛在舍衛國祇樹給孤獨園，與大苾芻眾千二百五十人俱，復有八大菩薩摩訶薩，



其名曰： 

妙吉祥菩薩摩訶薩、聖觀自在菩薩摩訶薩、慈氏菩薩摩訶薩、虛空藏菩薩摩訶薩、普

賢菩薩摩訶薩、金剛手菩薩摩訶薩、除蓋障菩薩摩訶薩、地藏菩薩摩訶薩，以為上

首。復有諸大菩薩摩訶薩，其名曰： 

無能勝菩薩摩訶薩、龍相菩薩摩訶薩、喜意菩薩摩訶薩、無垢藏菩薩摩訶薩、無垢稱

菩薩摩訶薩、智王菩薩摩訶薩、無邊軍菩薩摩訶薩、智光菩薩摩訶薩、慧光菩薩摩訶

薩、慧燈菩薩摩訶薩、智燈菩薩摩訶薩、梵授菩薩摩訶薩、天冠菩薩摩訶薩。如是等

諸大菩薩，皆來會坐。 

爾時世尊告舍利弗：「汝今諦聽。過東方恒河沙數世界，有一佛剎名無能勝，彼土有

佛，名善精進吉祥如來、應、正等覺，現為眾生說微妙法。 

「復次，舍利弗！又過東方十恒河沙世界，有一佛剎名曰無我，彼土有佛，號普照如

來、應供、正等覺，現為眾生說微妙法。 

「復次，舍利弗！又過東方三恒河沙數世界，有一佛剎名曰善愛，彼土有佛，號吉祥

如來、應供、正等覺，現為眾生說微妙法。 

「復次，舍利弗！又過東方三十四恒河沙世界，有一佛剎名寂靜藏，彼土有佛，號印

捺囉計覩特嚩惹王如來、應供、正等覺，現為眾生說微妙法。 

「復次，舍利弗！又過東方五恒河沙世界，有一佛剎名曰離塵，彼土有佛，號喜功德

光自在王如來、應供、正等覺，現為眾生說微妙法。」 

 

條目： 

《師子莊嚴王菩薩請問經》 

內容： 

486  師子莊嚴王菩薩請問經  唐那提譯 

八曼茶羅──八大菩薩供養法 

 

出處： 

※參見《師子莊嚴王菩薩請問經》一卷  (CBETA, T14, no. 486, p. 697, c21- p. 698, a21) 

「爾時比丘告長者曰：『有大法門，名八曼茶羅，功德無量。今為汝說，廣欲慧利諸天

人故。若有眾生聞此法門能修行者，在所生處獲四勝報：一者、與善知識諸大菩薩同

處受生，有大眷屬，資財豐足；二者、眷屬既多自在無礙；三者、身相圓備無有疾

病；四者、眾具自然隨念而至，縱被山壓身無痛苦，能知眾生心之所念，慈悲憐愍將

護拯濟。』 



「爾時上施聞是法已，歡喜踊躍重加頂禮，讚言：『善哉！願為廣說八曼茶羅最勝法

門，我當修學。』 

「比丘告曰：『汝欲知此最勝法者，先發是願：「我欲供養三世諸佛、大菩薩眾、聲

聞、緣覺。」作是語已，道場之處當作方壇，名曼茶羅。廣狹隨時，其最小者縱廣四

指、或一搩手，用種種香及以餘物，或地上作。方院之內列八圓場，為欲供養八菩薩

故。何等為八？觀世音菩薩、彌勒菩薩、虛空藏菩薩、普賢菩薩、執金剛主菩薩、文

殊師利菩薩、止諸障菩薩、地藏菩薩。如是，長者！此八曼茶羅最勝法門，是彼不可

思議光明如來所說，我親受持，今為汝說，應當修學廣令流布；用此善根，迴向阿耨

多羅三藐三菩提。 

「『長者當知，若有修行此八法者，則為供養三世諸佛、大菩薩眾、緣覺、聲聞；斯人

常為諸天擁護。若諸國王能自修學、若使人作，使王國內諸惡皆滅。諸善男子及善女

人，有能修學八法門者，命終之後不墮惡趣、邊地、邪見、不善律儀、貧窮家生。是

故當知，欲得現在未來勝上報者，當學如上八種法門；欲得受身端正聰明利智，若欲

上生四天王處，亦應修學八曼茶羅。如是欲生三十三天、夜摩天、兜率陀天、化樂

天、他化自在天，乃至帝釋、梵王、魔王、轉輪聖王所生處者，皆當修學如上八法。

欲得天上人中大姓家生，眷屬成就財寶盈溢，身心安樂名稱遠聞，所出教命無不信

受，於諸眾中最尊最勝，皆應修學如上八法。若欲修成須陀洹果、斯陀含果、阿那含

果、阿羅漢果、辟支佛道、入菩薩位，乃至阿耨多羅三藐三菩提，皆當修學八曼茶羅

供養法門。』」 

 

條目： 

《六菩薩亦當誦持經》 

內容： 

491  六菩薩亦當誦持經  後漢失譯 

六菩薩 又四菩薩 

 

出處： 

※《六菩薩亦當誦持經》卷 1 (CBETA, T14, no. 491, p. 752, a19-b26)： 

師子戲菩薩、師子奮迅菩薩、師子幡菩薩、師子作菩薩、堅勇精進菩薩、擊金剛慧菩

薩。 

 巍巍十方佛，  堂堂聖中王， 

 妙相三十二，  眾好八十章， 

 …… 



 辯才慧獨遠，  願禮天人師。 

 別有四菩薩。 

此四大士，皆過去十方諸佛之師。此四大士，初始造行之時，發大誓願言：「我當度一

切眾生，至其都得涅槃，然後當取佛。」以是故應誦念誦持，得無量無邊功德至不退

轉。譬如三千世界盡虛空滿中紫磨黃金，用之布施；不如一須臾之間誦念此四大士

名，其所得功德，出過爾所黃金施上千億萬倍。其名曰： 

棄陰蓋菩薩、寂根菩薩、慧威菩薩、不離菩薩。 

 


